
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

  Իրավական ակտի անհրաժեշտությունը (նպատակը).
 ՀՀ կառավարության 2021 թվականի փետրվարի 29-ի N 306-Ա որոշմամբ հաստատված «Մշակույթի զարգացման» հիմնադրամի (Հիմնադրամ) կանոնադրության համաձայն՝ «Մշակույթի զարգացման» հիմնադրամի գործունեության առարկան և նպատակներից է պետական մշակութային կազմակերպությունների, մասնավորապես թանգարանների ֆինանսական ինքնավարության խթանմանը, ենթակառուցվածքների զարգացմանն ու արդիականացմանն օժանդակելը և թանգարանների հուշանվերային տնտեսության կազմակերպումը: Միաժամանակ, Հիմնադրամի կանոնադրությամբ սահմանված ձեռնարկատիրական գործունեության տեսակներից է հանդիսանում նաև հուշանվերային արտադրանքի ստեղծումը և իրացումը, այդ թվում՝ միջնորդավորված ձևով:
Ներկայացվող նախագծով հուշանվերային արտադրանքի ստեղծման և իրացման գործընթացները հիմնելու, զարգացնելու և դրա արդյունքում գործունեության համար անհրաժեշտություն է առաջացել կատարել վերաբաշխում ՀՀ 2026 թվականի պետական բյուջեի մասին օրենքում, ինչպես նաև Հայաստանի Հանրապետության  կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման մեջ կատարել փոփոխություններ և լրացումներ: 
Ընթացիկ իրավիճակը և խնդիրները.
Հայաստանի Հանրապետության կրթության, գիտության, մշակույթի և սպորտի նախարարության ենթակայությամբ գործող «Հայաստանի ազգային պատկերասրահ», «Հայաստանի պատմության թանգարան», «Ե. Չարենցի անվան գրականության և արվեստի թանգարան», «Հովհ. Շարամբեյանի անվան ժողովրդական արվեստների թանգարան», «Ս. Փարաջանովի թանգարան», «Մ. Սարյանի տուն-թանգարան» պետական ոչ առևտրային կազմակերպություններում (այսուհետև՝ Թանգարաններ) ներկայումս իրականացվում է հուշանվերների վաճառք, որը հանդիսանում է թանգարանային ծառայությունների կարևոր բաղադրիչ և ուղղված է մշակութային արժեքների հանրահռչակմանն, այցելուների սպասարկման բարելավմանն, ինչպես նաև սեփական եկամուտների ձևավորմանը։ Վերոնշյալ թանգարանների խանութներում վաճառքի առկա հուշանվերները սահմանափակ են և անհրաժեշտություն է առաջացել  ամբողջությամբ արտացոլել յուրաքանչյուր թանգարանի թեմատիկ ուղղվածությունը, հավաքածուների առանձնահատկությունները և բրենդային (ապրանքանիշի) ինքնությունը։ Թանգարաններում  բացակայում են ժամանակակից պահանջներին համապատասխան, գեղագիտական և կիրառական արժեք ունեցող հուշանվերներ, ինչի հետևանքով սահմանափակվում են այցելուների սպասարկման հնարավորությունները, թանգարանային փորձառության ամբողջականությունը և մշակութային արտադրանքի հանրահռչակումը։
       Հաշվի առնելով մշակութային հաստատություններում հուշանվերային արտադրանքի նկատմամբ աճող պահանջարկը՝ անհրաժեշտություն է առաջացել համալրելու թանգարանների հուշանվերների տեսականին՝ յուրաքանչյուր թանգարանի ուղղվածությանը, հիմնական և ժամանակավոր ցուցադրություններին, ինչպես նաև հավաքածուների առանձնահատկություններին համապատասխանող նոր արտադրատեսակներով։
 Հուշանվերների փաթեթում նախատեսված է 10 անուն հուշանվերների (ապրանքատեսակի) ձեռքբերում՝ բաժակ, մագնիս, գրիչ, կախազարդ, պայուսակ, էջանշան, նոթատետր, մատիտ, բաժակի տակդիր, մոմակալ։ 
Նշված հուշանվերների ընտրությունը պայմանավորված է տեղացի և օտարերկրյա այցելուների շրջանում պահանջվածությամբ, ինչպես նաև թանգարանային բովանդակության և մշակութային խորհրդանիշների ներկայացման արդյունավետ հնարավորությամբ։
Նախագծի իրականացումը հնարավորություն կտա յուրաքանչյուր թանգարանին բարձրացնել  մրցունակությունը՝ համադրելով միջազգային լավագույն փորձի հետ, ինչպես նաև կխթանի մշակութային տուրիզմի և հանրային հետաքրքրության աճը։  
Կարգավորման նպատակը և բնույթը.
Հուշանվերային արտադրանքի իրացման գործընթացն արդյունավետ կազմակերպելու ներկայացվող նախագծով նախատեսվում է նախարարությանը հատկացված միջոցներից իրականացնել վերաբաշխում՝ 22680 հազ. դրամ հատկացնելով Հիմնադրամին (որից՝ 18900 հազ. դրամը՝ հուշանվերների ձեռքբերման համար, 3780 հազ. դրամը՝ ԱԱՀ): Ներկայում 10 անվանում հուշանվերային արտադրանքի գնման գործընթացն իրականացել է և Հիմնադրամն արդեն իսկ ունի «Գնումների մասին» օրենքի 15-րդ հոդվածի 6-րդ մասի համաձայն կնքված պայմանագիր, որ գումարը կազմում է 18900 հազ. դրամ: 
Նշված գործընթացի շարունակականություն ապահովելու նպատակով նախատեսվում է Հիմնադրամի հոգեբարձուների խորհրդի առաջիկա նիստում նախաձեռնել հատուկ ֆոնդ (շրջանառու ֆոնդ) ստեղծելու մասին քննարկումներ, որի ձևավորման աղբյուրը կհանդիսանա ինչպես տրամադրվող գումարը, այնպես էլ հուշանվերների իրացումից ստացված զուտ շահույթը: Նշված ֆոնդի գումարներով պարբերաբար կթարմացվի նաև իրացվելիք հուշանվերների կազմը:
Շրջանառու ֆոնդի ստեղծումը պայմանավորված է հուշանվերային արտադրանքի իրացման գործընթացի ինքնաբավ և շարունակական համակարգ ձևավորելու անհրաժեշտությամբ։ Ֆոնդի առկայությունը հնարավորություն կտա ապահովել պահանջարկ ունեցող հուշանվերների անընդհատ համալրումը, ինչպես նաև ընդլայնել առաջարկվող արտադրատեսակների տեսականին՝ առանց պետական բյուջեից լրացուցիչ ֆինանսական միջոցների ներգրավման անհրաժեշտության։ Միաժամանակ, շրջանառու ֆոնդը կնպաստի պետական աջակցությամբ ձևավորված սկզբնական ներդրման բազմակի օգտագործմանը, քանի որ հուշանվերների իրացումից ստացված հասույթը կվերաուղղվի նոր արտադրանքի ստեղծման և ձեռքբերման նպատակներին։
Բացի այդ, շրջանառու ֆոնդի կիրառումը կնպաստի ֆինանսական ռիսկերի նվազեցմանը, քանի որ իրացումից ստացված միջոցների վերաներդրման միջոցով հնարավոր կլինի պահպանել անհրաժեշտ ապրանքային պաշարները, ապահովել սեզոնային և թեմատիկ պահանջարկի բավարարումը, ինչպես նաև խթանել մշակութային արտադրանքի շուկայի զարգացումը և Հիմնադրամի գործունեության ֆինանսական կայունությունը։
[bookmark: _GoBack]Հատկացված միջոցները Հիմնադրամի կողմից բացառապես ուղղվելու են գնման ընթացակարգերով հուշանվերային արտադրանքի, թանգարանային հավաքածուների առանձին նմուշների կրկնօրինակների և բարձր պահանջարկ ունեցող այլ համանման արտադրատեսակների (տարբեր նյութերից պատրաստված) ստեղծման, ինչպես նաև այլ արտադրողների (կազմակերպություններ, ֆիզիկական անձինք) կողմից առավել բարձր պահանջարկ ունեցող՝ պատրաստի հուշանվերների, ալբոմների, բուկլետների (բոլորը՝ հուշանվերային արտադրանք), ձեռք բերման, ինչպես նաև դրանց վաճառքի կազմակերպման համար: Հուշանվերային արտադրանքի իրացումը նախատեսվում է իրականացնել թանգարանների միջոցով (դիտարկվում է կոմիսոն վաճառքի ձևաչափը), ինչպես նաև Հիմնադրամի կողմից՝ առցանց: Համաձայն կոմիսիոն վաճառքի սկզբունքի՝ Հիմնադրամը թանգարաններին կտրամադրի հուշանվերային արտադրանք՝ վաճառքի նպատակով՝ պահպանելով արտադրանքի նկատմամբ սեփականության իրավունքը մինչև դրա վերջնական իրացումը: Թանգարանները, հանդես գալով որպես վաճառքի կազմակերպիչներ, իրենց տարածքներում կապահովեն արտադրանքի ցուցադրությունը, պահպանումը, վաճառքը և վաճառքների վերաբերյալ հաշվետվություն կներկայացնեն Հիմնադրամին: Իրացված արտադրանքի դիմաց ստացված հասույթը՝ նվազեցնելով կոմիսիայի ծառայության արժեքով, պայմանագրով սահմանված ժամկետներում կփոխանցվի Հիմնադրամին: 
Առաջին փուլում հուշանվերային արտադրանքի իրացումը Հիմնադրամի կողմից կազմակերպվելու է ՀՀ ԿԳՄՍՆ ենթակայության թանգարանային գործունեություն իրականացնող թվով 6 ՊՈԱԿ-ների միջոցով: 
      Նախագծի մշակման գործընթացում ներգրավված ինստիտուտները և անձինք.
       ՀՀ կրթության, գիտության, մշակույթի և սպորտի նախարարության մասնագետները: 
       Իրավական ակտի կիրարկման դեպքում ակնկալվող արդյունքը. 
         Նախագծի իրականացումը հնարավորություն կտա յուրաքանչյուր թանգարանի բարձրացնել  մրցունակությունը՝ համադրելով միջազգային լավագույն փորձի հետ, ինչպես նաև կխթանի մշակութային տուրիզմի և հանրային հետաքրքրության աճը։  
      Հուշանվերների ձեռքբերումը  կապահովի Թանգարանների պատշաճ ներկայացումն ու արդյունավետ իրացումը, ինչպես նաև հուշանվերների ամբողջական և միասնական շարքի ձևավորումը կդառնա լրացուցիչ և կայուն եկամտի աղբյուր՝ նպաստելով դրանց ֆինանսական ինքնուրույնության բարձրացմանը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
 Կապը ռազմավարական փաստաթղթերի հետ.
Որոշման նախագիծը բխում է ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների պահանջից. Կառավարության մշակութային քաղաքականությունը նպատակաուղղված է լինելու երկրի սոցիալ-տնտեսական զարգացման գործընթացներում մշակույթի դերի մեծացմանը, ընդլայնմանը, մշակութային կյանքին հասարակության մասնակցության և ակտիվ հաղորդակցության ապահովմանը, արվեստի տարածման և ժառանգության պահպանության գործում համայնքների ներգրավվմանը, քաղաքացիական պատասխանատվության բարձրացմանը, ժառանգության վերարժևորմանը: 
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան: 

